
Shri Guruvandanam

శ్రీగురువన్దనమ్ 

ఓం
శ్రీరామజయమ్  ।

ఓం సద్గురుశ్రీత్యాగరాజస్వామినే   నమో నమః ।
ఓం త్యాగరాజాయ విద్మహే ।నాదగఙ్గాయ  ధీమహి ।
తన్నస్సద్గురుః  ప్రచోదయాత్  ॥

అథ గురువన్దనమ్  ।
నమః శ్రీత్యాగరాజాయ  నమః సుజ్ఞానతేజసే  ।
నమః శ్రీరామభక్తాయ  ఆచార్యాయ నమో నమః ॥ ౧॥
నాదావతారపూజ్యాయ నాదోపాసనమార్గిణే  ।
నాదార్చితపరబ్రహ్మశ్రీరామాయ   నమో నమః ॥౨॥
జప్తతారకసన్మన్త్రశతకోటిసుకీర్తయే  ।
శ్రీరామభద్రసన్నామతారకానన్దమూర్తయే    ॥ ౩॥
యాగరక్షణసందర్శనాహ్లాదహృష్టిరూపిణే   ।
గఙ్గాప్రవాహవాగ్వర్షసంసిక్తరామమూర్తయే     ॥ ౪॥
సుస్వరాసారసత్కీర్తనానన్దబాష్పకణ్ఠినే   ।
ప్రాసానుప్రాససమ్భాసశైలీగభీరగాయినే    ॥ ౫॥
సహస్రాయుతసత్కీర్తనాగీతరామతేజసే  ।
సుదివ్యనామసఙ్కీర్తనాలాసలయలాసినే ॥౬॥
రాగతాలలయాలాస్యకృతివృన్దప్రసారిణే   ।
రామభక్తిసుధాప్లావస్వానుభూతిప్రకాశినే   ॥ ౭॥
రాగానురాగసజ్జ్ఞానసంక్షేపకృతిబోధినే  ।
నామగానాధిరాజాయ సద్భక్తిరసగీతయే ॥౮॥
నాదయోగసునిష్ఠాయ  ధ్యానయోగసమాధయే ।

భక్తియోగవరిష్ఠాయ  జ్ఞానయోగసుసిద్ధయే   ॥౯॥
వేదోపనిషదాసారకృతిగఙ్గాప్రవాహిణే   ।
వేదవేదాన్తసత్సారబోధసద్గురవే  నమః ॥ ౧౦॥
పుష్పాసవసుగానాయ నామపుష్పార్చితాయ చ ।
పుష్పావలిసురాగాయ త్యాగరాజాయ మఙ్గలమ్  ॥ ౧౧॥
ఇతి సద్గురుశ్రీత్యాగరాజస్వామినః   శిష్యయా భక్తయా పుష్పయా కృతం
శ్రీగురువన్దనం   గురుపాదపుష్పే సమర్పితమ్ ।
ఓం శుభమస్తు ।

